
KONTRATUAREN XEDEA

Agiri honetan oinarrituta egingo den kontratuaren helburua honakoa da: Pasaiako ikastetxeetan 
DBHko  ikasleekin  hizkuntza  asertibitatea,  kontzientzia  linguistikoa  eta  hizkuntza  portaera 
ekologikoak lantzeko proiektu integrala diseinatzea eta gauzatzea.

PROIEKTUAREN OINARRIZKO IRIZPIDEAK

Euskararen normalizazioa gizarte eraldaketa prozesu sakona da, eta DBHko gazteak euskaraz 
bizitzeko hautua egin dezaten prestatu nahi ditugu, bizikidetza, eleaniztasuna eta erantzukizun 
soziala aintzat hartuta. Ikasleak euskal hiztun moduan ahalduntzea dugu helburu, eta horretarako, 
ikasleen  trebakuntza  soziolinguistikoa  indartuko  dugu  eta  euskararekiko  duten  atxikimendua 
indartzeko alderdi emozionala ere landuko dugu.

Hizkuntzen Ekologia/Hizkuntzen Iraunkortasuna jarriko ditugu hizkuntza-diskurtsoaren zutabe, eta, 
besteak beste honako gaiak landuko ditugu eurekin: hizkuntza aniztasuna, hiztunen arteko aukera 
berdintasuna, Pasaiako datuak, beraien nahiak, beharrak eta sentimenduak…

Lau  urterako  egitasmoaren  diseinua  eta  garapena  lehen  bi  ikasturteetan  egingo  da,  hainbat 
eragilerekin  elkarlanean  (Pasaiako  Udala,  herriko  ikastetxeak…)  eta  DBHko  ikasleek  dituzten 
beharrak eta gaitasunak kontuan hartuta.

Hurrengo bi ikasturteetan, kontratua luzatuko balitz, proiektua ezarri eta sistematizatu egingo da, 
DBHko ikasleen hizkuntza portaeretan eragiteko eta euskararen erabilera sustatzeko metodologia 
eta baliabideak finkatuz.

4 ikasturtetan DBH4ko ikasleei soziolinguistika saioak eskaintzea aurreikusten dugu, eta horretaz 
gain, enpresa esleipenduna arduratuko da proiektua koordinatzeaz eta irakasleak formatzeaz.

LANTALDEAREN ZEREGINAK

Jarraian, kontratuak irauten duen bitartean aurreikusitako lanak adierazten dira:

2024-2025 ikasturtea

1.- Lau urteko egitasmoaren diseinua eta planifikazioa egin
2.- Materiala prestatzen hasi
3.- Proiektua koordinatu
4.- Irakasleak formatu
5.- Ikasleentzako soziolinguistika saioak eman

2025-2026 ikasturtea

1.- Egitasmoa garatu eta materialaren prestaketarekin jarraitu
2.- Proiektua koordinatu
3.- Irakasleak formatu
4.- Ikasleentzako soziolinguistika saioak eman

Kontratua beste bi ikasturtez luzatu ahal izango da gehienez ere, eta gutxienez, honako lanak 
egingo dituzte, ikasturte bakoitzean:

2026-2027 ikasturtea

1.- Proiektuaren ezarpena eta sistematizazioa
2.- Proiektuaren koordinazioa
3.- Irakasleen formazioa
4.- Ikasleentzako soziolinguistika saioak

2027-2028 ikasturtea

1.- Proiektuaren ezarpena eta sistematizazioa
2.- Proiektuaren koordinazioa
3.- Irakasleen formazioa
4.- Ikasleentzako soziolinguistika saioak

Etengabeko ebaluazioa egiteaz gain, prozesu osoa ere ebaluatu eta sozializatu egingo da. Era 
berean,  prozesuaren sistematizazioa egingo da,  batetik,  bere indarguneak azpimarratzeko eta, 
bestetik, ahuleziak gaindituko dituen proposamen metodologikoak egiteko etorkizunerako.

Lanketa  hau  gauzatzerakoan,  uneoro  koordinazioan  arituko  dira  euskara  arduradunarekin, 
ikastetxeko irakasle arduradunekin edo zentroek izendatutako beste edozeinekin, eta hezkuntza 
arloko  herriko  gainerako  eragileekin;  zerbitzuaren  aurkezpena,  garapena,  jarraipena  eta 
ebaluazioak egiteko.

Orokorrean,  udal-arduradunak  adierazitako  jarraibide  eta  orientabideak  bete  beharko  ditu. 
Ikasturte bakoitzaren amaieran ikasturte bukaerako balorazio-txostena prestatuko da, eta horretan, 
besteak beste, hurrengo urterako neurri zuzentzaileak proposatuko dira.

KOORDINAZIOA

Proiektu horren diseinua eta garapena hezkuntzako eragileekin elkarlanean egingo da. Prozesuan 
zehar enpresa arduratuko da proiektuko eragileen (irakasleak, ikasleak, hezkuntza erakundeetako 
aditu eta langileak...) parte-hartze saioak dinamizatzeaz eta antolatzeaz, bai diseinu fasean, eta 
bai proiektuaren garapenean.

Koordinazioaren arduradun nagusia Udaleko Euskara arduraduna izango da.

MEMORIAK ETA LAN-PROGRAMAZIOAK

Kontratuak indarrean dirauen bitartean, eskatzen dizkion urteko memoria guztiak aurkeztu beharko 
dizkio esku-hartzeko lantaldeak udalari.

Halaber,  bere lanari  buruzko eta zerbitzu-hartzaileei  buruzko txosten guztiak aurkeztu beharko 
dizkio udalari, eskatuz gero, eta txosten horien konfidentzialtasuna gordeko du beti.

LANTALDEA

Zerbitzua emateko lantalde bat osatuko da. Teknikari batek izango du talde profesionalaren ardura, 
eta bera izango da Udaleko teknikarien solaskidea.

Pertsona horretaz gain, gutxienez langile bat kontratuari atxikiko dio esleipendunak proiektuaren 
garapenerako,  eta  horiek  arduratuko  dira  DBHko  ikasleekin  zuzeneko  lanketa  egiteaz  ere 
(soziolinguistika saioak emateaz...).  Lantaldeko kide horiek gutxieneko ikasketa hauek dituztela 
egiaztatu beharko dute: Euskal Filologia, Soziologia, HIZNET- Hizkuntza Plangintza Graduondoa 
edo “Euskararen Jabekuntza, Kudeaketa eta Hizkuntza-praktikak XXI. Mendean” titulua.

Lantaldeko pertsona batek derrigorrez izan beharko du adimen emozionalari buruzko formazioa 
(psikologia arloko formazioa, coach ikasketak, erraztaile prestakuntza...) edo esperientzia DBHko 

gaztetxoen hizkuntza portaeretan eragiteko egitasmoetan (gutxienez 2  ikasturtetan parte  hartu 
izana).

Proiektuari atxikitako pertsonen curriculumak eta dagozkion agiriak aurkeztu beharko dira, hemen 
jasotakoak egiaztatu ahal izateko.

EXEKUZIOA

Proiektuaren  diseinua  eta  material  prestaketa  enpresak  bere  egoitzan  egingo  du.  Hala  ere, 
koordinazioa eta bestelako lan-saioak Udalak zehaztutako lokaletan egingo dira.

Ezarpen  faseari  dagokionez,  oro  har,  zerbitzua  herriko  ikastetxeetan  eskainiko  da.  Hala  ere, 
egoerak hala eskatzen badu, beste tokiren batean ere eskaini ahal izango da, betiere ikastetxeekin 
eta udal arduradunarekin adostuta.

BALIABIDE MATERIALAK

Pasaiako Udalak  ez  du bulego materialik,  material  informatikorik,  ekiporik,  inpresio  lanetarako 
gailurik  edota  antzekorik  jarriko  esleipendunaren  esku. Esleipendunak,  zerbitzuak  hala  behar 
izanez gero, bere baliabide material propioak jarriko ditu.

Koordinazio-lanetarako eta  bestelako lan-saioetarako beharrezko lokalak,  berriz,  Udalak  utziko 
ditu.

SOZIOLINGUISTIKA-SAIOAK

Ikasturte bakoitzean soziolinguistika-saioak eskainiko zaizkie DBH4ko ikasleei:

-  Gutxienez  2  eta  gehienez  4  saio  emango  dira  ikasgela  edo  talde  bakoitzean.  Egitasmoa 
koordinatuko duen talde eragilearen erabakiaren arabera.

- Eskola egutegiaren barnean izango dira saioak. Egutegia ikastetxeekin adostuko da.

-  Ikasturtean gehienez 36 soziolinguistika ordu emango dira guztira egitasmoan parte hartzen 
duten ikastetxe guztietan banatuta.

